
[bookmark: _w91lrd7u8gl]1.0 Pengenalan
Dalam dunia yang pesat membangun ini, kehidupan seseorang individu boleh berjalan dengan lancar atau buruk dalam pelbagai cara. Konsep budaya hedonisme merupakan satu faktor utama yang membuatkan perkara seperti itu terjadi. Hedonisme adalah sesuatu gaya hidup yang mempunyai ciri keterbukaan terhadap pengalaman yang mempunyai kenikmatan serta kebahagiaan yang tinggi. Idea ini merupakan satu teori yang berkait rapat dengan kualiti yang dipegang oleh seseorang individu sebagai pemacu asas dalam membaiki ciri-ciri pada diri mereka. Hedonisme merupakan satu isu semasa yang sering dihadapi oleh umat manusia seantero dunia. Mereka tidak sedar bahawa isu etika ini berkait rapat dengan relativisme pasca moden. Oleh itu, budaya hedonisme ini adalah salah satu komponen yang dipegang oleh masyarakat, terutama sekali golongan muda dan perlulah diperbincangkan supaya budaya ini dapat diperelokan secara keseluruhan.


[bookmark: _pzundu9cys3y]2.0 Definisi
Menurut kamus Dewan, hedonisme membawa maksud pegangan, keseronokan atau kesenangan hidup. Perkataan ini dikaitkan dengan beberapa teori tentang kelakuan dan asas moral manusia.  Pengertian hedonisme dalam bahasa Yunani pula adalah kegembiraan, kesenangan atau kenikmatan. Menurut (Kozlowski, 2017), ahli falsafah Yunani bernama Epicurus yang bertanggung jawab membawa maksud terawal kepada hedonisme iaitu bukan berdasarkan hidup mengejar selera nikmat, tetapi berdasarkan kenikmatan sederhana dan menghormati orang lain. Terdapat pelbagai pandangan terhadap maksud hedonisme kerana wujudnya berbagai konsep berkenaan cara hidup manusia dan perkaitan kenikmatan dengan kehidupan seharian kita.
Hedonisme juga terdiri daripada dua perkataan iaitu ‘hedone’ dan ‘isme’ (Halipah Hamzah, 2016). Perkataan ‘hedone’ dapat didefinisikan sebagai suatu keseronokan mahupun kesenangan dipetik daripada istilah Greek. Manakala perkataan ‘isme’ pula membawa kepada suatu bentuk kepercayaan atau gerakan yang lebih berasaskan agama yang dianuti oleh sesebuah masyarakat. Secara tidak langsung, kita dapat simpulkan gabungan kedua-dua perkataan tersebut bahawa hedonisme adalah gerakan yang lebih menjurus kepada keseronokan hidup tanpa mengira baik dan buruk setiap tindakan yang dilakukan. 
Dalam pada itu juga, pemikiran hedonistik juga diutarakan oleh seorang penulis yang bernama Hj. Huzili Hussin bahawa amalan hedonisme boleh diukur melalui penilaian secara kualitatif (Hj Huzili Hussin, 2006). Hal ini demikian kerana beliau menyatakan bahawa terdapat aras keseronokan yang telah ditetapkan secara subjektif oleh setiap individu. Misalnya, seseorang kemungkinan beranggap bermain permainan video adalah lebih seronok berbanding berjalan-jalan di pusat beli-belah serta sebaliknya. Pemikiran hedonistik secara kualitatif juga bererti individu tidak berminat dalam suatu pemikiran yang kompleks. Hal ini demikian kerana amalan hedonisme mudah untuk melarikan diri daripada segala tanggungjawab serta tugasan yang diamanahkan. Oleh hal yang demikian, amalan hedonisme ini berlaku tanpa mengira latar belakang, agama dan bangsa.

[bookmark: _vif6qk950f0u][bookmark: _3glt5rnv5j99]3.0 Teori
	Hedonisme terbahagi kepada dua bahagian iaitu hedonisme psikologi dan hedonisme etika. Kedua-dua teori hedonisme ini membawa maksud serta impak yang tersendiri. Hedonisme psikologi ini dapat didefinisikan sebagai suatu pandangan bahawa sifat kelakuan serta semulajadi manusia adalah untuk mencari kenikmatan terhadap diri. Hal ini bermaksud bahawa manusia cenderung untuk mengelakkan kesengsaraan daripada menghadapinya. Teori ini telah dibangkitkan oleh sebuah sekolah pada tamadun Greek iaitu Cyrenaics yang merupakan salah satu pengikut ahli falsafah Yunani, Aristippus. Beliau menganggap bahawa sudah menjadi naluri semulajadi manusia untuk mendapat kesenangan hidup dan mengelakkan diri dari kesakitan. Maka, kedua-dua konsep itu beliau jelaskan merupakan kriteria terhadap frasa ‘happiness’. Sehubungan dengan itu, beliau juga mendapati setiap individu tidak akan mempunyai tahap kegembiraan yang boleh diukur secara kuantitatif lalu menyimpulkan bahawa setiap pengalaman hedonistik mempunyai hasil akhir yang sama (ed., 2017). 
[bookmark: _5bvo252n4ho5]	Teori hedonisme yang seterusnya ialah hedonisme etika. Hedonisme etika merupakan suatu pandangan bahawa asas moral seseorang manusia adalah untuk mencari kenikmatan dan mengelak kesengsaraan atau kesakitan. Teori ini terhasil daripada seorang ahli falsafah Yunani yang bernama Epicurus (342-270 BCE.). Beliau memberi pendapat bahawa kehidupan hedonistik haruslah bebas daripada kesakitan mental dan fizikal (Goldhill, 2018). Kunci kepada idealogi hedonisme Epicurus ini lebih kepada menghapuskan segala unsur kegelisahan serta perasan ragu-ragu dalam diri. Sehubungan dengan itu, beliau menyimpulkan bahawa suatu kegembiraan itu merupakan nikmat yang harus dihargai oleh semua pihak serta menekankan pentingnya perbezaan keperluan dan kemahuan dalam kehidupan (ed. P. o., 2021).
	Tuntasnya, kedua-dua teori tidak mempunyai perbezaan yang ketara dan menjurus kepada objektif melarikan diri daripada tekanan mahupun kesusahan hidup. Meskipun terdapat canggahan daripada pelbagai sudut, apa yang benar ialah hedonisme ini akan memudaratkan sekiranya tidak dikawal dengan sistematik. Oleh hal yang demikian, teori-teori yang dikemukakan ini haruslah dihayati dengan lebih mendalam dan dijadikan pedoman sebagai panduan untuk menjadi individu yang lebih baik pada masa akan datang.

4.0 Isu
Terdapat beberapa isu negatif yang timbul daripada perilaku hedonisme yang tidak terkawal. Sebagai contoh, menurut (Pietsch, 2020), seorang lelaki berumur 30 tahun mengikuti sebuah “pesta” di Texas sewaktu pandemik COVID-19. Hal ini berlaku kerana lelaki tersebut mengutamakan kenikmatan daripada keselamatan. Kesannya, beliau dijangkiti penyakit coronavirus dan meninggal dunia selepas dibawa ke hospital. 
Selain itu, seramai 19000 orang menyertai sesuatu perkumpulan beramai-ramai di Sri Petaling tanpa menghiraukan keadaan pandemik COVID-19 (Nor, 2020). Perkumpulan ini diadakan untuk memupuk rakyat Islam untuk melakukan pelbagai aktiviti berkaitan dengan agama Islam. Aktiviti-aktiviti tersebut melibatkan rakyat berdekatan dengan sesama sendiri dan merupakan sebab berlakunya penjangkitan beramai-ramai. Hal ini menyebabkan lebih daripada 35% daripada kes positif COVID-19 yang dikesan pada waktu tersebut iaitu pada 1 April 2020.
Akhir sekali, terdapat kes empat orang pelajar mengadakan suatu pesta beramai-ramai di rumah mereka yang melibatkan sekurang-kurangnya 30 orang selepas dilaksanakan “lockdown” untuk mengelakkan penjangkitan COVID-19 (Roach, 2020). Pesta tersebut diadakan di rumah yang dikongsi oleh empat orang pelajar Nottingham Trent University di United Kingdom. Aktiviti ini berpotensi untuk membahayakan orang-orang di sekeliling mereka dengan menjangkiti penyakit COVID-19 tersebut. Sebagai hukuman, keempat-empat pelajar tersebut dikenakan denda £10,000.
Sehubungan dengan ini, isu-isu tersebut haruslah dijadikan pedoman bagi semua pihak dalam mengawal nilai hedonisme dalam diri. Walaupun pada permulaanya individu mengalami kesukaran untuk menguasai nafsu untuk berfoya secara berlebih-lebihan, namun segala usaha akan membuahkan hasil sekiranya kita dapat mengatasi ketagihan hedonisme ini. Oleh hal yang demikian, amalan hedonisme seperti kes-kes yang telah dinyatakan haruslah dielakkan demi kebaikan bersama. 


[bookmark: _973mhgzckxyz]

[bookmark: _43iahywpmgwy]5.0 Implikasi
Budaya hedonisme yang menjadi pegangan masyarakat kini telah memberi implikasi dari pelbagai aspek. Implikasi budaya ini dapat dilihat dengan jelas dari aspek peradaban. Akhlak seseorang menjadi lebih negatif dan merundum. Sebagai contoh, ia melahirkan manusia yang bersikap kasar, alpa dan keras hati. Budaya ini mementingkan kehidupan yang bertuhankan kemewahan dan kebebasan. Kemewahan yang diperoleh didunia akan menyebabkan manusia bersikap sombong terhadap pencipta. Mereka lebih cenderung untuk menikmati kekayaan dan nikmat yang tidak kekal.
Selain daripada itu, budaya hedonisme juga memberi implikasi terhadapat agama suatu individu. Ia merosakkan fitrah manusia dan menutup pintu hati mereka untuk melakukan kebaikan. Ia juga membentuk manusia yang mementingkan diri sendiri dan sombong. Manusia yang mengamalkan budaya ini cenderung untuk bersifat materialistik. Kemewahan yang sedia ada rasa tidak mencukupi dan meningkatkan keinginan untuk lebih. Sifat sedemikian atau lebih dikenali sebagai tamak, mereka terlalu dahagakan harta, kemewahan dan kemegahan sehingga sanggup melibatkan diri dalam jenayah seperti rasuah dan menjual dadah. Dengan tanggapan bahawa duit mampu beli segalanya, mereka jadi lemas dalam kebahagiaan yang mereka cipta berdasarkan kemewahan semata dan jadi alpa mengenai bahaya jalan yang mereka pilih.
Implikasi ketiga berkait rapat dengan aspek peradaban dan agama. Budaya hedonisme juga sangat menggalakkan individu untuk melakukan kejahatan. Sebagaimana yang kita tahu, hedonisme mementingkan dunia berbanding akhirat. Para hedonisme seringkali alpa dengan tanggung jawab mereka sebagai seorang insan dan anak. Kita seringkali melihat dalam television mengenai anak anak yang melepaskan tanggungjawab mereka sebagai anak. Sebahagian buang ibu bapa mereka manakala sebahagian menghantar ibu bapa mereka ke rumah rumah orang tua dengan alasan mereka terlalu sibuk dan tiada masa untuk menjaga mereka. Sedangkan orang tua itulah yang melahirkan dan membersarkan mereka. Perkara sedemikian terhasil disebabkan setiap tindakan yang mereka lakukan adalah hasil daripada bertuhankan kebendaan dan kekayaan.
Seterusnya, implikasi budaya hedonisme juga dapat dilihat dari aspek ilmu. Seperti yang kita tahu, ilmu merupakan satu kemewahan yang tidak ternilai harganya. Ia merupakan elemen yang penting untuk kebahagiaan dan kejayaan di dunia dan di akhirat. Kepentingan menuntut ilmu acap kali ditekankan dari zaman para ulama. Seorang ahli falsafah, Ibn Al-Ghazali pernah menyatakan bahawa  “Bencana akibat kebodohan adalah sebesar-besar musibah seorang manusia”. Hal ini bermaksud kesilapan yang dilakukan oleh diri sendiri hendaklah bertanggungjawab sepenuhnya dan bersedia untuk menerima musibah yang menimpa. Oleh itu, masyarakat yang berwawasan dan berketrampilan akan terhasil daripada fikiran yang kukuh untuk menuntut ilmu dari usia muda. Namun begitu, manusia kini menyalahgunakan konsep menuntut ilmu. Mereka lebih mengutamakan ilmu moden ciptaan manusia demi keseronokan hidup sedangkan dengan berbekalkan ilmu pengetahuan, mereka dapat menyelamat kan diri daripada pengaruh budaya dan ideologi yang rosak dan menyesatkan. Penyalahgunaan ini mendedahkan diri mereka terhadap budaya budaya rosak terutamanya hedonisme. Demi mengejar keseronokan, mereka jadi lupa akan kewajipan memelihara akal.
Jika dilihat pada masa kini, budaya hedonisme yang asalnya merupakan satu aliran telah menjadi cara hidup sebahagian masyarakat. Ia menjadi satu cara hidup yang normal dan tidak dilihat sebagai satu budaya yang salah di mata masyarakat. Kesimpulannya, kita dapat lihat bahawa budaya hedonisme memberi implikasi yang sangat dahsyat kepada sesuatu individu. Mereka akan muda lupa terhadap tanggungjawab sebagai rakyat, masyarakat, ahli keluarga dan individu. 

[bookmark: _zbapz2sapsb3]6.0 Cabaran
Terdapat pelbagai cabaran dalam fahaman hedonisme. Pada asasnya, hedonisme dilihat sebagai perkara yang baik, di mana seseorang individu itu hanyalah perlu mementing kebahagiaan diri sendiri. Akan tetapi, kita perlulah mempunyai had atau sempadan di mana hedonisme ini tidak membuat kita sebagai seorang yang hanya ingin menikmati keindahan dunia tanpa menghiraukan tanggung jawab pada orang lain.
Salah satu cabaran pertama dalam fahaman hedonisme ialah, Ia akan melahirkan sikap menggadai kan tanggung jawab diri terhadap orang lain. Hal ini merupakan satu masalah yang besar kerana tanggung jawab seseorang individu itu perlu di laksanakan oleh individu tersebut bukan untuk dia sahaja, tapi malah juga keluarga dan juga pada mereka yang rapat dengan individu tersebut. Sebagai contoh, seseorang individu tersebut mungkin akan ponteng kerja untuk berjumpa bersama kawan atau membazir masa di tempat hiburan. Hal ini akan menjejaskan individu tersebut dan juga rakan sekerja mereka kerana mungkin ada projek atau kerja yang memerlukan kerjasama individu itu. Kesannya, reputasi individu tersebut akan terjejas dan sumber kewangan individu tersebut juga akan dipotong atau dimansuhkan sepenuhnya. 
Selain itu, Hedonisme boleh menjurus kepada ketagihan yang merbahaya. Hal ini kerana hedonisme sering dikaitkan dengan aktiviti - aktiviti hiburan. Aktiviti seperti ini boleh menyebabkan kelalaian dan ketagihan jika tidak dikawal dengan sewajarnya. Oleh kerana, hedonisme ini berfokus pada kebahagian diri sendiri, kebanyakan individu yang mengamalkan fahaman ini akan meluangkan masa mereka kepada aktiviti hiburan seperti menonton wayang atau ke kafe siber. Aktiviti ini tidak salah jika diluangkan dengan kadar yang sederhana tapi jika Ia menyebabkan seseorang itu mengabaikan tanggung jawab, ia akan menjejaskan individu tersebut dari segi aspek emosi dan fizikal. 
 Seterusnya, Hedonisme juga bertentang dengan sebahagian fahaman agama. Seperti contoh, Islam mengharamkan hubungan seks sebelum kahwin, akan tetapi terdapat individu yang mementingkan keseronokan itu daripada menghindarinya. Akibatnya, kes seperti bayi terbuang dan kemurungan di antara wanita akan terjadi. Maruah diri dan keluarga juga akan tercemar jika diheboh oleh pihak yang tidak bertangunggjawab. 

Kesimpulannya, walaupun mengejar kebahagian dan keseronokan itu tidak salah, jika tidak dikawal dengan baik, Ia akan menjurus kepada kemurungan dan penyesalan. Hidup kita perlulah juga diwarnakan dengan kesusahan dan kesenangan supaya kita dapat menghargai masa-masa senang dan juga mempunyai kekuatan untuk bertabah menghadapi dugaan hidup.

[bookmark: _dpowxq6m6ccd]7.0 Kelebihan dan Kekurangan
Hedonisme telah menjadi satu amalan kepada kebanyakan masyarakat pada masa kini. Namun begitu, kita tidak seharusnya berpendapat bahawa amalan tersebut hanya membawa impak negatif tetapi juga memberikan kebaikan kepada diri dan masyarakat. Oleh hal yang demikian, kita seharusnya mengenal pasti kelebihan dan kekurangan yang terdapat pada amalan hedonisme ini.
Dalam skop kelebihan, amalan hedonisme terbukti mampu melahirkan masyarakat yang kreatif dan berfikiran kritis. Hal ini demikian kerana individu tersebut mempunyai kebebasan untuk meluangkan masa lapangnya melakukan perkara-perkara yang diingini. Pada masa yang sama, kebebasan tersebut juga telah memberikan ruang untuk seseorang berfikiran kreatif dan kritis. Sebagai contoh, menurut penulis Robert A. Stebbins, beliau menyatakan bahawa peratusan kemungkinan untuk menghasilkan inovasi atau ciptaan baharu adalah tinggi melalui amalan hedonisme (Stebbins, 2001). Pada masa yang sama, manusia akan sentiasa mempunyai keinginan untuk menyelesaikan masalah yang dihadapi sama ada terhadap diri mahupun orang lain. Oleh itu, pengaruh hedonime secara tidak langsung mampu meningkatkan tahap pemikiran seseorang individu sekaligus membuka peluang untuk mereka membawa idea tersebut ke dalam skop industri.
Sehubungan dengan itu, seseorang individu juga dapat melepaskan tekanan melalui budaya hedonisme. Hal ini tidak bermaksud bahawa mereka perlu mengamalkan seratus peratus amalan tersebut kerana sedikit amalan hedonisme sudah memadai untuk menghilangkan stres. Stres ditakrifkan sebagai keadaan atau perasaan apabila tugasan-tugasan yang diberikan menglangkaui batas keupayaan seseorang individu (Dr. Deepti Bhargava, 2018). Implikasinya, mereka akan sukar untuk fokus dan juga akan berasa bosan terhadap tugasan masing-masing kerana hari mereka dipenuhi dengan perkara yang berkaitan dengan kerja. Oleh hal yang demikian, amalan hedonisme seperti meluangkan masa bercuti akan memberikan ruang untuk mereka menenangkan fikiran daripada kesibukan di tempat kerja.
Selain itu, amalan hedonisme secara tidak langsung meningkatkan tahap keyakinan diri dalam mencapai sesuatu matlamat. Walaupun keyakinan berdasarkan amalan hedonisme ini adalah agak individualistik, ini tidak bermaksud hal tersebut memberi kesan negatif terhadap masyarakat. Sikap yakin akan diri sekiranya digunakan dengan sebaiknya akan membina jati diri secara tidak langsung memberikan gambaran yang jelas mengenai misi dan visi masing-masing. Menurut sebuah artikel yang dikarang oleh Dr.Siti Marziah Zakaria, beliau menyatakan bahawa keyakinan merupakan simbolik kepada keberanian diri (Zakaria, 2017). Oleh hal yang demikian, seseorang individu tidak akan mudah terpengaruh akan sindiran negatif oleh masyarakat kerana sikap keyakinannya yang tinggi. Namun begitu, sekiranya perkara yang kita lakukan itu menyalahi undang-undang atau memberi impak negatif kepada masyarakat, kita seharusnya mendengar nasihat-nasihat yang diberi. Hal ini demikian kerana sikap bongkak dan ego terhasil kerana terlalu yakin bahawa setiap tindakan yang dilaksanakan benar.
        	Beralih kepada impak negatif, amalan hedonsime terbukti menyebabkan peningkatan kadar kematian. Hal ini demikian kerana sikap berfoya-foya seseorang individu telah diamalkan secara melampau sehingga memudaratkan diri sendiri. Menurut kajian (Mohd Khairul Amri Kamaruddin, 2018), kes kemalangan jalan raya di Malaysia bertambah dari tahun ke tahun melalui Jadual 1. Oleh itu, kita dapat membuat analisis bahawa sikap hedonisme yang terlampau akan sentiasa membuat individu alpa akan setiap perkara yang dilakukan. Golongan ini akan mula lalai akan setiap tindakan mereka seterusnya mengancam masyarakat di sekeliling. Sehubungan dengan isu ini, kita hendaklah berpada-pada tatkala melaksanakan tugasan masing-masing agar tidak mengganggu ketenteraman masyarakat di Malaysia.

[image: ]
Jadual 1: Kes Kemalangan Jalan Raya di Malaysia (Mohd Khairul Amri Kamaruddin, 2018)

        	Amalan hedonisme yang melampau juga akan melahirkan masyarakat yang malas. Hal ini demikian kerana mereka tidak menguruskan diri secara teratur dan menyiapkan sesuatu tugasan secara sambil lewa. Tambahan pula, hedonisme pula secara tidak langsung menyebabkan  individu untuk melengahkan tugasan-tugasan yang diberi. Hal ini bukan sahaja menjejaskan pelajaran malahan dipandang serong oleh masyarakat kerana tidak mempunyai hala tuju yang jelas. Sebagai contoh, sikap tidak mempeduli pelajaran akan menyebabkan individu tersebut menganggur kerana tidak memenuhi kriteria yang diperlukan seperti keputusan akademik yang cemerlang. Statistik membuktikan bahawa peratusan pengangguran mahasiswa telah meningkat sebanyak 2.7 peratus pada bulan Ogos 2012 (Barkhaya, 2013). Oleh itu, kita dapat mengambil iktibar bahawa persaingan antara golongan muda semakin meningkat saban tahun kerana jumlah populasi yang bertambah dari masa ke masa. Sekiranya kita fokus terhadap pelajaran dan meminimumkan amalan hedonisme dalam diri, maka risiko pengangguran dapat kita elakkan.

[bookmark: _s94fja4qlipz]8.0 Rumusan
Kesimpulannya, hedonisme benar-benar menunjukkan bahawa keseronokan merupakan tujuan utama dalam hidup. Konsep keseronokan, kesenangan, dan kenikmatan ini juga menunjukkan bahawa terdapat pelbagai kelebihan mahupun keburukan juga dalam kalangan semua umat. Kefahaman ini telah berubah menjadi satu gaya hidup yang mempunyai lebih banyak keburukan dalam kalangan masyarakat pada masa ini. Kehidupan mereka yang bersifat seperti materialistik ini dipenuhi dengan perkara tidak berfaedah seperti melepak, minum arak, mengambil dadah, berzina dan lain-lain lagi yang bagi mereka, merupakan cara yang terbaik untuk mendapat kesenangan dalam hidup. Oleh itu, semua cara atau tindakan untuk mengatasi budaya hedonisme ini mestilah dilakukan dengan kerjasama antara rangkaian, masyarakat, pihak kerajaan dan swasta.
[bookmark: _ejy3gn62tk4]

Table 1: Total death of events access to state roads by state year 2013-
2017

State/ Year 2013 2014 2015 2016 2017
Perlis 72 61 65 67 37
Kedah 517 525 530 572 327

Pulau Pinang 381 378 360 411 240
Perak 770 750 726 789 429
Selangor 1019 1068 1028 1140 627
Wilayah Persekutuan 243 238 256 232 132
Negeri Sembilan 396 379 355 414 214
Melaka 258 236 256 247 120

Johor 1128 1018 1040 1135 596
Pahang 592 539 532 539 293
Kelantan 378 354 426 453 260

Terengganu 320 276 307 342 191
Sabah 420 420 392 379 211

Sarawak 421 432 433 432 236
Total 6915 6674 6706 7152 3913

